
Prächtige Handstickerei eines Appenzeller

Trachtenkopfes nach Vorlage von
H. C. Ulrich (lebte als Kunstmaler eine
Zeitlang in Appenzell) aus der
Stickereisammlung im Heimatmuseum.

Reichverzierte Holztüre aus der einstigen
Sakristei der Pfarrkirche Appenzell.
(Heute im Heimatmuseum)

En Appezeller Dorf

Gooscht dör en Appezeller Dorf,
denn chehrscht di all pott om;
määnscht gwöß, es rüef os jedem Huus;

Chomm ine, wädli chomm!
So fründli lacht di jedes a,

so suber luegits dree,
de Feeschter ond de Vorheng a

moß Ornig dinne see

ond Frede. Wenns au erbe keit1
im Webcheer2. 's ischt ke Schand.

Lueg hoch ond nieder, alt ond neu
sie stoßid Wand a Wand.
Gad 's Sprötzehüüsli stood elää,

streng wie-n-en Polizischt
ond 's Cherchli rääget mit sim Torm
zom Himmel wie en Chrischt.
Em ganze Dorf schint d'Sonn is Gsicht.
s' chonnt jedes Huus voll Humor
rüüchts 's Chemmi of em Tach.
Gooscht dör en Appezeller Dorf,
denn chehrscht di all gad om;
määnscht gwöß, es rüef os jedem Huus:

Chomm ine, bis Willkomm

JULIUS AMMANN
1 ziemlich lärmt. 2 Webkeller.

